Bl | iNsTITUTO
+0 4 DE ESTUDOS % .
+ DO TERRITORIO Xacobeo 21-22

Expediente IET: P-21-879

Plan ou programa: Plan de accidn contra a contaminacion acustica
da Rede Autonomica de Estradas de Galicia

Promotor: Axencia Galega de Infraestruturas

Expediente DXCASCC: 2021AAE2640

CONTESTACION A CONSULTA NO PROCEDEMENTO DE AVALIACION AMBIENTAL
ESTRATEXICA SIMPLIFICADA

De acordo co artigo 30.1 da Lei 21/2013, do 9 de decembro, de avaliacién ambiental, e co
artigo 39.1 do Regulamento da Lei 7/2008, do 7 de xullo, de proteccién da paisaxe de Galicia
(Decreto 96/2020, do 29 de maio), con data do 21/12/2021 a Direccion Xeral de Calidade
Ambiental, Sostibilidade e Cambio Climatico somete a consulta do Instituto de Estudos do
Territorio (IET) o borrador e o documento ambiental estratéxico (DAE) do Plan de accidn
contra a contaminacion acustica da Rede Autondmica de Estradas de Galicia.

1. Marco legal:

Consonte co artigo 15 da Lei 1/2021, do 8 de xaneiro, de ordenacion do territorio de Galicia, e
co artigo 28 do Decreto 244/2011, do 29 de decembro (modificado polo Decreto 42/2019, do
28 de marzo), o Instituto de Estudos do Territorio (IET) é o 6rgano competente para emitir
este informe en materia de paisaxe. Emitese de acordo co que para tal efecto establece o
artigo 39.2 do Regulamento da Lei 7/2008.

En desenvolvemento da Lei 7/2008 aprobaronse o Catalogo das paisaxes de Galicia (Decreto
119/2016, do 28 de xullo) e as Directrices da paisaxe de Galicia (Decreto 238/2020, do 29 de
decembro).

2. Descricion do plan e contido da documentacion:

O plan ten por finalidade realizar unha diagnose a partir da informacién proporcionada polos
mapas estratéxicos de ruido sobre os grandes eixos viarios da Rede Autonémica de Estradas
de Galicia, e determinar as accidéns prioritarias a levar a cabo no caso de superdrense os
obxectivos de calidade acustica establecidos na normativa en materia de ruido. Para tal fin, o
plan define catro lifias de actuacidns: preventivas, de xestién, correctivas e de divulgacién e
educacion.

O DAE inclue un breve epigrafe de paisaxe dentro dun apartado de caracterizacion do medio
fisico.

3. Andlise da incidencia do plan sobre a paisaxe:

Parte das medidas que se formulan no plan estan relacionadas coa regulacion do tréfico nas
estradas, co planeamento urbanistico en canto ao desefio, materiais e situacidn das
edificacidns, e non suporan impactos paisaxisticos significativos. Porén, contémplanse outras
medidas para a contencién da contaminacion acustica que, segundo a sua dimensién ou
tipoloxia, poden ter incidencia sobre a paisaxe. Tal é o caso das actuaciéns correctivas contra
o ruido na sua via de propagacién (diques de terra, pantallas acusticas, colocacién de
elementos de difraccién e absorbentes sobre pantallas ou a construcion de tuneles e falsos
tlneles).

4. Conclusién:

O Plan de accion contra a contaminacion acustica da Rede Autondmica de Estradas de Galicia
non producira de forma directa efectos significativos sobre a paisaxe, e en todo caso, tales
efectos serian de signo positivo, posto que a sua finalidade é atenuar os efectos nocivos
asociados ao ruido. Non obstante, a execucién das medidas correctoras propostas para
mitigar a propagacion do ruido pode supor certa incidencia paisaxistica. Para este conxunto
de actuacions o plan non prevé medidas de integracién paisaxistica polo que cdmpre ter en
conta as seguintes consideracions:

* Para o caso das actuacions que impliquen fortes movementos de terra (trincheiras e
noiros), o plan deberd prever medidas de integracién paisaxistica encamifiadas a
buscar a proporcién de superficie e pendente mais acorde coa topografia da
contorna onde se insire e a minimizar o movemento de terras. Asi mesmo, deberia
establecer criterios para a revexetacion das novas superficies, seleccionando de
entre as especies autéctonas de cada ambito de accion as que mellor se axusten ao
obxectivo de dispersion e amortecemento do ruido.

» Para as medidas de contencién baseadas en barreiras ou pantallas acusticas, o plan
debera prever criterios de integracién paisaxistica na eleccién de tipoloxias,
materiais, gamas cromaticas, grao de transparencia ou alturas, buscando a
integracion de materiais, tipoloxias e cores cos predominantes na contorna. Asi
mesmo, no caso de que existan cuncas visuais de interese paisaxistico que poidan
quedar afectadas pola barreira, o plan deberad prever a necesidade dun estudo de
visibilidade que sirva de base para a eleccién de pardmetros como a posicion, altura
maxima ou grao de transparencia do elemento construtivo. No caso de eleccién de
materiais que podan provocar brillos, debera de adaptarse o desefio e posicion para
que non supofian focos de atraccion luminosa nas cuncas visuais de maior interese
paisaxistico.

*  Para calquera dos casos, nos proxectos de execucién das acciéns debera procurarse a
utilizacion preferente de barreiras vexetais ou muros verdes fronte ao uso de
barreiras construtivas de acabados inertes ou alteracions topogréficas.

En todo caso, deberanse tomar en consideracion as determinaciéns establecidas pola
normativa en materia de paisaxe: Lei 7/2008, do 7 de xullo, de proteccidon da paisaxe de
Galicia, Regulamento da Lei 7/2008, Directrices de paisaxe e Catdlogo das paisaxes de
Galicia.

Asinado por: ALVAREZ VICENTE, JOSE LUIS

Cargo: Xefe do Servizo
Data e hora: 21/02/2022 08:30:35

José Luis Alvarez Vicente
Xefe do Servizo de Planificacién da Paisaxe

José Antonio Serantes Barbeito
Director do Departamento Técnico de Estudos

Visto e conforme, Enrique Luis de Salvador Sanchez
Director do Instituto de Estudos do Territorio

(Na data da sinatura electronica)

Asinado por: DE SALVADOR SANCHEZ, ENRIQUE

LUIS
Data e hora: 21/02/2022 13:42:48

Cargo: Director

